
ᒪᓕᒐᕋᓛᕐᒥ ᕿᑭᖅᑕᕐᔪᐊᕐᒧᑦ ᓄᓇᕘᒥ ᐊᑐᓕᖅᑎᑦᑎᓂᐊᕐᓂᖏᑦ ᐸᕐᓇᐅᑎᓂᒃ ᒪᓕᑦᑐᒋᑦ ᐸᕐᓇᐃᓂᕐᒧᑦ 

ᐱᖁᔭᖓᒍᑦ  , RSNWT, 1988, c. P-7, s.4. 

 

ᐃᒪᐃᒻᒪᑦ ᑖᒃᑯᐊ ᕼᐋᒻᓚᒃᑯᑦ ᑲᑎᒪᔨᖏᑦ ᕿᑭᖅᑕᕐᔪᐊᕐᒥ ᐸᕐᓇᐅᑎᓕᐅᖅᓯᒪᕗᑦ, ᑕᐃᔭᐅᔪᒥᒃ 

“ᕿᑭᖅᑕᕐᔪᐊᕐᒥ ᓄᓇᓕᒻᒧᑦ ᐸᕐᓇᐅᑎᖓ”, ᒪᓕᑦᑐᑎᒃ ᐸᕐᓇᐃᓂᕐᒧᑦ ᐱᖁᔭᖓᓂ:  

 

ᑕᐃᒪᐃᒻᒪᑦ ᐋᖅᑭᓕᕐᓕ, ᑖᒃᑯᐊ ᑲᑎᒪᔩᑦ ᕼᐋᒻᓚᒃᑯᓐᓄᑦ ᕿᑭᖅᑕᕐᔪᐊᖅ, ᐋᖅᑭᑦᑕᐅᓯᒪᔪᓂᒃ ᐊᑐᓕᖅᑎᑦᑎᕗᑦ 

ᐅᑯᓂᖓ:  

 

1. ᑐᑭᓯᒍᑎᑦ  1, 2, ᐊᒻᒪ 3 ᑖᒃᑯᓇᓂ ᒪᓕᒐᕋᓛᓂ ᐃᓚᒋᔭᐅᖃᑕᐅᓂᐊᖅᑐᓂᒃ ᑖᒃᑯᓂᖓ 

ᒪᓕᒐᕋᓛᓂ.   

2. ᑖᒃᑯᐊ ᒪᓕᕋᓛᑦ ᑕᐃᔭᐅᒍᓐᓇᖅᑐᖅ “ᕿᑭᖅᑕᕐᔪᐊᕐᒧᑦ ᓄᓇᓕᒻᒧᑦ ᐸᕐᓇᐅᑎᓂᒃ.”  

3. ᑖᓐᓇ ᒪᓕᒐᕋᓛᖅ ᐊᑐᓕᖅᑎᑕᐅᓗᓂ ᑲᔪᓯᑎᑕᐅᓗᓂᓗ ᐅᓪᓗᕐᒥᑦ ᐱᖓᓱᐊᓐᓂ 

ᐅᖃᓕᒫᖅᑕᐅᒌᖅᑎᓪᓗᒍ.  

4. ᒪᓕᒐᕋᓛᖅ ᓈᓴᐅᑎᖓ. 179 ᕼᐋᒻᓚᒃᑯᑦ ᕿᑭᖅᑕᕐᔪᐊᕐᒥ ᐲᖅᑕᐅᕗᖅ.  

 

ᐅᖃᓕᒫᖅᑕᐅᔪᖅ ᓯᕗᓪᓕᖅᐹᕐᒥ ᐅᓪᓗᖓ29  ᔭᓐᓄᐊᓕ, 2015 A.D. 

 

______________________________  ________________________________ 

ᒪᐃᔭ       ᐊᓪᓚᑦᑎ 

 

ᑐᓴᖅᑎᑦᑎᔾᔪᑎᒍᑦ ᐊᒻᒪ ᐃᓄᓕᒫᖅᑎᑦᑎᓂᕐᒥᒃ ᓈᓚᓐᓂᕐᒥᒃ, ᐅᖃᓕᒫᖅᑕᐅᔪᖅ ᐊᐃᑉᐹᓂ ______th ᑕᖅᑭᒥ 

___________, 2015, A.D. 

 

_____________________________   ________________________________ 

ᒪᐃᔭ       ᐊᓪᓚᑦᑎ 

 

ᐊᖏᖅᑕᐅᔪᖅ ᒥᓂᔅᑕᒧᑦ ᓄᓇᓕᒻᒧᑦ ᒐᕙᒪᒃᑯᓐᓄᓗ ᐱᔨᑦᑎᕋᕐᓂᕐᒥᒃ  ___ ᑕᖅᑭᒥ 

_____________________, 2015, A.D. 
 
 
_____________________________    

ᒥᓂᔅᑕ 

 

ᐅᖃᓕᒫᖅᑕᐅᔪᖅ ᐱᖓᓱᐊᓐᓂ  ___ ᑕᖅᑭᒥ ___________________________, 2015 A.D. 

 
 
 
_____________________________   ________________________________ 

ᒪᐃᔭ       ᐊᓪᓚᑦᑎ 

ᑐᑭᓯᒍᑎ 1:  ᓄᓇᓕᒻᒧᑦ ᐸᕐᓇᐅᑎ 

 

1 ᐱᒋᐊᕈᑎ 

 

1.1 ᐸᕐᓇᐅᑎᐅᑉ ᐱᔾᔪᑎᖓ 

 

ᐱᔾᔪᑎᖃᖅᑐᖅ ᑖᓐᓇ ᐸᕐᓇᐅᑎ ᕿᑭᖅᑕᕐᔪᐊᕐᒧᑦ ᓄᓇᓕᒻᒥ ᐸᕐᓇᐅᑎᖓ ᓇᓗᓇᐃᔭᐃᓯᒪᔪᖅ 

ᑲᑎᒪᔩᑦ ᐊᑐᐊᒐᕆᔭᖏᑦ ᖃᓄᖅ ᐊᐅᓚᑕᐅᓯᒪᓂᐊᕐᓂᖏᑦ ᐱᕙᓪᓕᐊᑎᑕᐅᓂᐊᖅᑐᑦ ᕼᐋᒻᓚᒥ 

2034ᒧᑦ.  ᑖᓐᓇ ᓄᓇᓕᒻᒧᑦ ᐸᕐᓇᐅᑦ ᓴᖅᑭᑎᑕᐅᓯᒪᔪᖅ ᓄᓇᓕᒻᒥᐅᑦ ᑐᓴᕐᕕᐅᓚᐅᖅᓯᒪᑎᓪᓗᒋᑦ 

ᐊᒻᒪᓗ ᑐᕌᖓᑦᑎᐊᖁᓪᓗᒍ ᐱᔭᐅᒍᒪᔪᓂᑦ ᓄᓇᓕᒻᒥᐅᓄᑦ ᓄᓇᓕᒻᒧᑦ ᐸᕐᓇᐅᑎᖓ 

ᐱᖃᓯᐅᑎᔭᐅᓪᓗᑎᒃ ᐋᖅᑭᒋᐊᕆᐊᖅᓯᒪᓪᓗᑎᒃ ᐸᕐᓇᐅᑎᕕᓂᐅᔪᓂ, ᐊᑐᓕᖅᑎᑦᑎᓯᒪᓪᓗᓂ 

ᓄᑖᖑᔪᓂᒃ ᐊᑐᐊᒐᓂ ᐱᓕᕆᐊᖑᖁᓪᓗᒋᑦ ᐊᔾᔨᒌᓐᖏᑦᑐᓂᒃ, ᐃᓱᒫᓘᑎᒋᔭᐅᖃᑦᑕᖅᓯᒪᔪᕕᓃᑦ 

ᓇᓗᓇᐃᖅᑕᐅᓚᐅᖅᑐᑦ ᓄᓇᓕᒻᒥᐅᓄᑦ ᐃᓚᖏᑦ ᐱᖃᓯᐅᑎᔭᐅᓪᓗᑎᒃ.  

 

1.2 ᓄᓇᓕᒻᒧᑦ ᐸᕐᓇᐅᑎᐅᑉ ᑐᕌᒐᖏᑦ 

 

ᓄᓇᓕᒻᒧᑦ ᐸᕐᓇᐅᑎᖏᓐᓄᑦ ᐊᑐᐊᒐᐃᑦ ᓴᖅᑭᑎᑕᐅᓯᒪᖃᑦᑕᖅᑐᑦ ᐊᑐᕐᓇᖅᑐᖁᑎᒋᔭᐅᔪᓂᑦ 

ᓄᓇᓕᒻᒥᐅᓄᑦ ᐊᒻᒪᓗ ᑕᑯᓐᓇᓐᖑᐊᖅᑕᖏᓐᓂᒃ ᖃᓄᖅ ᓄᓇᓕᒃ ᐱᕈᖅᐸᓪᓕᐊᑎᑕᐅᓂᐊᕐᓂᖓᓂᓗ.  

ᑐᕌᒐᔅᓴᐃᑦ ᓴᖅᑭᑎᑕᐅᓯᒪᔪᑦ ᑖᔅᓱᒥᖓ ᓄᓇᓕᒻᒧᑦ ᐸᕐᓇᐅᑎᒧᑦ ᐃᒪᐃᓕᖓᕗᑦ:  

 

1. ᐱᓐᖑᑎᑦᑎᓂᕐᒥᒃ ᐊᑦᑕᕐᓇᖏᑦᑐᓂᒃ, ᐋᓐᓂᐊᖅᑕᐃᓕᓂᕐᒧᑦ, ᐃᖏᕐᕋᓂᖃᑦᑎᐊᕐᓂᐊᖅᑐᓂᐊᒻᒪ 

ᑕᑯᒥᓇᕐᓗᑎᒃ ᓄᓇᓕᒻᒥᐅᑦ ᐱᒍᓯᒪᔭᖏᑦ ᐱᖃᓯᐅᑎᒪᓗᑎ.  

2. ᐸᕐᓇᐅᑎ ᐊᑐᖅᑕᐅᑦᑎᐊᖃᑦᑕᕐᓗᓂ ᐃᑲᔪᕈᑎᒋᔭᐅᓂᐊᕐᒪᑦ ᑐᑭᑖᕈᑎᖃᕐᓂᕐᒧᑦ ᐱᓪᓗᒋᑦ ᓄᓇᐃᑦ 

ᐊᑐᖅᑕᐅᓂᖏᓐᓄᑦ ᐊᒻᒪᓗ ᖃᓄᖅ ᐱᕙᓪᓕᐊᑎᑦᑎᔪᖃᕈᓐᓇᕐᒪᖔᓪᓗ ᓄᓇᓕᒻᒥ.  

3. ᓇᓗᓇᐃᖅᓯᓯᒪᓗᑎᒃ ᓈᒻᒪᑦᑐᓂᒃ ᓄᓇᔅᓴᖃᕐᓂᖓᓂ ᐊᔾᔨᒌᓐᖏᑦᑐᓄᑦ ᐊᑐᑦᑕᐅᒍᓐᓇᖅᑐᓄᑦ 

ᓄᓇᓕᒃ ᐱᕈᖅᐸᓪᓕᐊᖏᓐᓇᕐᓂᐊᖅᑎᓪᓗᒍ ᐊᒻᒪᓗ ᐊᓯᔾᔨᖅᐸᓪᓕᐊᓗᓂᓗ.  

4. ᐱᕙᓪᓕᐊᑎᑦᑎᓗᑎᒃ ᓄᓇᓕᒻᒥᐅᑦ ᐊᑐᕐᓇᖅᑐᖁᑎᒋᔭᖏᓐᓄᑦ ᐃᓚᐅᖃᑕᐅᓂᕐᒧᑦ ᐊᒻᒪᓗ 

ᐊᑕᐅᓯᐅᖃᑎᒌᑦᑐᒃᑯᑦ ᐃᑲᔪᖅᑐᖃᑦᑕᕐᓗᒋᑦ ᓄᓇᓕᒻᒥ ᐱᓕᕆᐊᖑᒍᒪᔪᓂᒃ ᐊᒻᒪᓗ 

ᐱᕙᓪᓕᐊᑎᑦᑎᒍᒪᔪᓂᒃ.   

5. ᓴᐴᒻᒥᓯᒪᓗᒍ “ᓄᓇᐅᑉ” ᖃᓄᐃᓐᓂᕆᔭᖏᑦ ᓴᐴᒻᒥᔭᐅᓯᒪᓗᑎᒃ ᓵᓐᖓᔪᓂ ᐃᒪᕐᒧᑦ, ᐊᒻᒪᓗ 

ᐸᐸᖃᑦᑕᕐᓗᒋᑦ ᐃᒪᐃᑦ ᓵᖏᑦ ᖃᓂᒋᔭᖏᓪᓗ ᐃᓄᑐᐃᓐᓇᕐᓄᑦ ᐊᑐᖅᑕᐅᔪᔅᓴᒫᖑᓗᑎᒃ ᐊᒻᒪᓗ 

ᐱᖅᑯᓯᐅᑉ ᒥᒃᓵᓄᑦ ᖃᓄᐃᓕᐅᕐᕕᐅᒍᓐᓇᖅᑐᓂ.   

 

1.3 ᐊᐅᓚᑕᐅᓂᖓ ᐸᕐᓇᐅᑎ 

 

ᓄᓇᓕᒻᒧᑦ ᐸᕐᓇᐅᑎᖓ ᐊᑐᓕᖅᑎᑕᐅᓯᒪᔪᖅ ᑖᔅᓱᒧᖓ ᒪᓕᒐᕋᓛᕐᒥ.  ᐊᓯᔾᔨᖅᓯᕝᕕᖃᖅᓱᓂ 

ᐸᕐᓇᐅᑎ ᐋᖅᑭᖏᐊᖅᓯᓂᕐᒥᒃ ᒪᓕᒐᕋᓛᕐᒥ ᐊᑐᕐᓗᒍ ᓄᓇᕗᒥ ᐸᕐᓇᐃᓂᕐᒧᑦ ᐱᖁᔭᖓ.  ᑖᓐᓇ 

ᓄᓇᓕᒻᒧᑦ ᐸᕐᓇᐅᑦ ᕿᒥᕐᕈᔭᐅᖃᑦᑕᕆᐊᖃᖅᑐᑦ ᐊᒻᒪ ᐋᖅᑭᒋᐊᖅᑕᐅᖃᑦᑕᕐᓗᓂ 

ᐋᖅᑭᒋᐊᕆᐊᖃᖅᑲᓪᓗ ᑕᓪᓕᒪ ᐊᕐᕌᒍᑦ ᖄᖏᖅᑎᓪᓗᒋᑦ ᒪᓕᓪᓗᒍ ᓄᓇᕗᒥ ᐸᕐᓇᐃᓂᕐᒧᑦ ᐱᖁᔭᖓ.   

ᓄᓇᐃᑦ ᐊᕕᑦᑐᖅᑕᐅᓯᒪᓂᖏᓐᓄᑦ ᒪᓕᒐᕋᓛᖓ ᐊᑐᓕᖅᑎᑕᐅᖃᑕᐅᕗᖅ ᐱᔾᑎᖃᖅᓱᑎᒃ 

ᐊᑐᓕᖅᑎᑕᐅᒋᐊᖃᕐᓂᖏᑦ ᒪᓕᒐᐃᑦ ᑐᓐᖓᕕᖏᑦ ᐊᑐᐊᒐᐃᑦ ᐱᓪᓗᒋᑦ ᓄᓇᓕᒻᒧᑦ ᐸᕐᓇᐅᑎ.  

ᐱᕙᓪᓕᐊᑎᑕᐅᓂᐊᖅᑐᓕᒫᑦ ᒪᓕᒐᒋᐊᖃᖅᑯᑦ ᐱᔾᔪᓯᕆᔭᐅᔪᓄᑦ ᓄᓇᓕᒻᒧᑦ ᐸᕐᓇᐅᑎᒥᐊᒻᒪᓗ 

ᓄᓇᐃᑦ ᐊᕕᑦᑐᖅᑕᐅᓯᒪᓂᖓᓄᓄᑦ ᒪᓕᒐᕋᓛᖏᑦ.  ᓄᓇᓕᒻᒧᑦ ᐸᕐᓇᐅᑎ ᐅᑯᓂᖓ ᐱᖃᓯᐅᑎᓯᒪᔪᖅ 

ᑎᒍᓯᒋᐊᕈᑎ 1ᒥ (ᐊᑐᐊᒐᐅᑉ ᐸᕐᓇᐅᑎ ᐃᓗᓕᖏᑦ) ᑐᑭᓯᒋᐊᕈᑎ 2 (ᓄᓇᐃᑦ ᐊᑐᖅᑕᐅᓂᖏᑦ ᐊᒻᒪ 

ᓄᓇᐃᑦ ᐊᕕᑦᑐᖅᑕᐅᓯᒪᓂᖓᓄᑦ ᓄᓇᓐᖑᐊᖅ − ᓄᓇᓕᐅᑉ ᖃᓄᐃᓕᖓᓂᖓ), ᐊᒻᒪᓗ ᑐᑭᓯᒋᐊᕈᑎ 

3 (ᓄᓇᐃᑦ ᐊᑐᖅᑕᐅᓂᖓᓂ ᐊᒻᒪ ᓄᓇᐃᑦ ᐊᕕᑦᑐᖅᑕᐅᓯᒪᓂᖓᓄᑦ ᓄᓇᓐᖑᐊᖅ − ᕼᐋᒪᓚᐅᑉ 

ᓄᓇᒋᔭᖓᑕ ᑭᓪᓕᖓ).   

 

2 ᓄᓇᓕᒃ ᐱᕈᖅᐸᓪᓕᐊᓂᖓ ᐊᒻᒪᓗ ᓄᓇᔅᓴᓂ ᐃᓚᓯᒋᐊᕐᓂᕐᒧᑦ ᐊᑐᐊᒐᐃᑦ  

 

ᑖᓐᓇ ᐸᕐᓇᐅᑎ ᐱᕙᓪᓕᐊᑎᑕᐅᓕᖅᑎᓪᓗᒍ ᐃᓄᐃᑦ ᐅᓄᕐᓂᖏᑦ ᕿᑭᖅᑕᕐᔪᐊᕐᒥ 

500ᖏᓐᓃᓚᐅᖅᑐᑦ   650ᓂ ᐊᕐᕌᒍ 2034ᖑᓕᖅᑎᓪᓗᒍ, ᑭᓯᐊᓂ ᑖᒃᑯᐊ ᓈᓴᐅᑏᑦ 

ᐅᓄᖅᓯᒋᐊᕈᓐᓇᖅᑐᑦ ᐅᓄᑭᓪᓕᒋᐊᕈᓐᓇᖅᑐᓪᓘᓐᓃᑦ ᐊᔾᔨᒌᙱᑦᑐᓂ ᐱᔾᔪᑎᖃᖅᓗᑎᒃ.  ᑕᒪᒃᑯᐊ 

ᐱᔾᔪᑎᑦ ᐃᓚᖏᑦ ᐅᑯᓇᓐᖔᖅᑐᓂᑦ ᐱᕙᓪᓕᐊᔪᓂ ᐊᕕᑦᑐᖅᓯᒪᔫᑉ ᓄᓇᖏᓐᓂ, ᐃᓄᐃᑦ 

ᐅᓄᖅᓯᕙᓪᓕᐊᓂᖏᑦ ᐊᒻᒪᓗ ᐊᓯᖏᓐᓂᓐᖔᖅᑐᓂ ᓄᓇᑖᕆᐊᖅᓯᒪᓕᖅᑐᓂᓪᓗ. ᐃᓱᒪᒋᔭᐅᓯᒪᔪᖅ 

57ᓂ ᐃᓪᓗᓕᐅᖅᑐᖃᕆᐊᖃᖅᑐᖅ ᐊᓐᖑᒪᑎᓯᒪᓂᐊᖅᑲᑕ ᓇᓚᐅᑦᑖᖅᑕᐅᓯᒪᔪᓂᑦ ᐃᓄᐃᑦ 

ᐅᓄᖅᓯᕙᓪᓕᐊᓂᐊᕐᓂᖏᑦ, ᑕᒪᒃᑯᐊ ᑕᒡᒐ ᐃᓱᒪᒋᓪᓗᒋᑦ ᐱᕙᓪᓕᐊᑎᑦᑎᓯᒪᔪᑦ ᓄᓇᐃᑦ 

ᐊᕕᑦᑐᖅᓯᒪᔪᓂᖓᓂ ᐃᓪᓗᖃᕐᕕᔅᓴᐅᓂᐊᖅᑐᓄᑦ.  ᓄᓇᓂᒃ ᓈᒻᒪᑦᑐᓂᑦᑕᐅᖅ ᓇᓗᓇᐃᖅᑐᖅᓯᒪᔪᖅ 

ᓴᓇᔪᓕᕆᓂᕐᒧᑦ ᐱᕙᓪᓕᐊᑎᑦᑎᒍᒪᔪᓄᑦ.  ᐃᓚᖏᑦ ᓄᓇᖏᑦ ᓄᓇᓕᒻᒥᐅᓄᑦ ᒪᓂᒪᑎᐅᒻᒥᔪᑦ 

ᑮᓇᐅᔭᓕᐅᕋᓱᐊᓂᕐᒧᑦ ᐊᑐᖅᑕᐅᒍᓐᓇᓛᖅᑐᓄᑦ ᓯᕗᓂᕐᒥᒃ ᐱᕈᖅᐸᓪᓕᐊᓂᐊᕐᓂᖓ ᐱᓪᓗᒍ  ᑲᑎᒪᔩᑦ 

ᐊᑐᐊᒐᖏᑦ ᐃᒪᐃᓕᖓᕗᑦ:  

 

a) ᐸᕐᓇᓐᓂᖅ 2034ᒧᑦ ᐅᓂᕐᓂᐅᒐᓱᒋᔭᐅᓛᖅᑐᓄᑦ ᑕᒫᓂ 650 ᐃᓄᓐᓂ. 

b) ᓇᓗᓇᐃᖅᓯᓂᕐᒥᒃ ᓈᒻᒪᑦᑐᓂᒃ ᓄᓇᓂᒃ ᓄᓇᓕᒻᒧᑦ ᐸᕐᓇᐅᑎᖏᓐᓃᓪᓗᓂ 

ᐊᖑᒻᒪᑎᓂᐊᕐᒪᑕ ᓇᓚᐅᑦᑖᖅᑕᐅᓯᒪᔪᒥᒃ ᓈᓴᐅᑎᒥᒃ 2034ᒥ ᐃᓄᐃᑦ 

ᐅᓄᕐᓂᕆᓛᖅᑕᖏᓐᓄᑦ. 

c) ᕿᒥᕐᕈᖃᑦᑕᕐᓗᒍ ᓄᓇᓕᒻᒧᑦ ᐸᕐᓇᐅᑎ ᑕᓪᓕᒪᑦ ᐊᕐᕌᒍᑦ ᖄᖏᖅᑎᓪᓗᒋᑦ, 2020ᒥ, 

ᕿᒥᕐᕈᒃᑲᓐᓂᕐᓗᒋᑦ ᓱᓕᓂᖅᓴᐅᔪᓂᒃ ᐱᕈᕐᓂᐅᓯᒪᔪᓄᑦ ᐊᒻᒪᓗ ᓄᓇᓕᒃ 

ᐱᔭᕆᐊᖃᖅᑕᖏᓐᓂ.  

d) ᑲᑎᒪᔨᑦ ᐊᑐᓕᖅᑎᑦᑎᕙᓪᓕᐊᖃᑦᑕᕐᓂᐊᖅᑐᑦ ᓄᑖᓂ ᓄᓇᒃᓴᐅᓂᐊᖅᑐᓂ 

ᐃᒪᐃᓕᐅᕐᓗᑎᒃ:  

i. ᓄᓇ ᐊᖅᑐᖅᑕᐅᓐᖏᑦᑐᑦ ᐊᑐᖅᑕᐅᓗᓐᖏᑦᑐᑦ ᐱᕙᓪᓕᐊᕝᕕᐅᓯᒪᓂᖅᓴᐅᔪᓂᑦ 

ᕼᐋᒪᓚᒥ ᖃᓄᐃᓕᐅᕐᕕᖃᕐᓂᖅ   

ii. ᑕᓯᓕᒃ 

iii. ᐅᐱᕐᖏᕕᒃ 

iv. ᑭᓗᐃᔭᒥᐅᑦ 

v. ᑐᕙᒥᐅᑕᐃᑦ 

e) ᓄᓇᔅᓴᑦ ᐱᕙᓪᓕᐊᑎᑕᐅᓂᖏᑦ ᐊᓯᖏᔾᔨᑐᐃᓐᓇᕆᐊᓖᑦ ᐸᕐᓇᐅᑦ 

ᐋᖅᑭᒋᐊᖅᑕᐅᓐᖏᓪᓗᓂ.  

3 ᐊᑐᐊᒐᐃᑦ 

 

ᑖᒃᑯᐊ ᐊᑐᐊᒐᐃᑦ ᑲᑎᒪᔨᓂᑦ ᐊᑐᖅᑐᑦ ᑕᒪᐃᓐᓄᑦ ᐱᕙᓪᓕᐊᓂᐅᔪᓄᑦ ᕼᐊᒪᓚᒥ:   

a) ᓄᓇᔅᓴᓂ ᐱᕙᓪᓕᐊᑎᑦᑎᒍᒪᔪᖃᓕᖅᑲᑦ ᐅᑯᓂᖓ ᐱᕙᓪᓕᐊᑎᑦᑎᓂᕐᒧᑦ ᐊᑐᐊᒐᓐᓂ 

ᒪᓕᒋᐊᓕᒃ:   

i. ᐃᓪᓗᐃᑦ ᐋᖅᑭᔅᓯᒪᓂᐊᖅᑐᑦ ᒪᓕᑦᑐᒋᑦ ᐅᖓᓯᑦᑎᒋᔭᐅᒋᐊᖃᖅᑐᓄᑦ ᒪᓕᕋᓛᓂ.  

ii. ᐱᔨᑦᑎᕋᖅᑕᐅᔪᑦ ᓱᓪᓗᓕᖏᑦ ᐊᑐᐃᓐᓇᐅᑎᑕᐅᓯᒪᓗᑎᒃ ᐃᓪᓗᐃᑦ ᓯᕗᓂᖓᓂ 

ᓄᓇᓕᒫᓂ ᐃᓪᓗᓄᓪᓗ ᑲᑎᓐᖓᐅᑎᓂᒃ, ᑕᐃᒪᐃᒋᐊᖃᕐᓂᖅᑲᑕ.     

iii. ᐃᓪᓘᑉ ᑐᓐᖓᕕᖏᑦ ᐊᑲᐅᓐᖏᓕᐅᕈᑎᖃᕆᐊᖃᓐᖏᓚᖅ 0.8 ᒦᑕᓂ ᓄᓇᒥᑦ 

ᐊᒻᒪᓗ ᐃᓪᓘᑉ ᐊᑖᓂᑦ, ᐊᔪᕐᓇᓐᖏᑎᓪᓗᒍ, ᐊᑲᐅᓐᖏᓕᐅᕈᑎᖃᖁᓇᒋᑦ 

ᑐᕌᖓᔪᒥᒃ ᐊᐱᖃᑦᑕᕐᓂᐅᔪᖅ.  

iv. ᐃᓪᓗᐃᑦ ᐅᖓᑖᓃᑦᑐᑦ 500 m2 ᓇᑎᓕᒫᖓᓂ ᐃᓱᒪᒋᔭᖃᖅᑎᑕᐅᓗᓂ 

ᐊᓄᕆᒧᑦ ᖃᓄᖅ ᐊᑐᐃᒍᑕᐅᓂᐊᕐᒪᖔᑦ ᐱᕙᓪᓕᐊᓂᐅᔪᒥᒃ.  ᐊᓄᕆᒥᒃ 

ᖃᐅᔨᓴᕐᓂᕐᒥᒃ ᐱᐱᒋᐊᖅᑎᑕᐅᓗᓂ ᐱᕙᓪᓕᐊᔪᓕᕆᔨᒧᑦ.  

v. ᑰᕋᓛᓄᑦ ᑯᕕᕝᕖᑦ ᐃᓕᔭᐅᓯᒪᒋᐊᖃᖅᑯᑦ ᓄᓇᓯᐅᑎᖃᕐᕕᒋᔭᐅᔪᑦ ᓄᓇᖏᓐᓂᒃ.  

vi. ᓇᓕᐊᑐᐃᓐᓇᖓᓂ ᓄᓇᒥᒃ ᓯᐅᖅᑭᖅᑕᐅᓯᒪᒋᐊᖃᖅᑐᒥᒃ, ᑯᕕᕝᕕᖃᕐᓂᖅ 

ᑐᕌᖓᑎᑕᐅᓯᒪᓂᐊᖅᑯᑦ ᐃᓄᓐᓄᑦ ᐊᑐᕆᐊᕆᔭᐅᔪᒧᑦ.  ᐊᖏᖅᑕᐅᒍᓐᓇᕐᒥᔪᖅ 

ᐱᕙᓪᓕᐊᔪᓕᕆᔨᒧᑦ ᐋᖅᑭᒋᐊᕆᐊᖃᖅᑐᖃᖅᑲᑦ.  ᑖᒃᑯᐊ ᑯᕕᕝᕖᑦ 

ᐃᑯᒻᒪᖁᑎᓄᑦ ᐃᒥᖅᑕᕐᕕᐅᓲᒃᑯᑦ ᐋᖅᑭᒃᓯᔪᖃᕆᐊᖃᓐᖏᑦᑐᖅ.   

vii. ᐊᑐᕆᐊᑦ ᓴᓂᒧᑦ ᐊᖏᓪᓕᒋᐊᖅᑕᐅᒍᓐᓇᖅᑐᑦ, ᐱᕙᓪᓕᐊᑎᑦᑎᓕᖅᑎᓪᓗᒋᑦ 

ᐅᕝᕙᓘᓐᓃᑦ ᐱᕙᓪᓕᐊᑎᑕᐅᔪᖃᖅᑲᓐᓂᖅᑎᓪᓗᒍ ᓄᓇ ᑖᓐᓇ ᐊᑐᕆᐊᖅ 

ᐊᖅᑯᑎᒦᑉᐸ 16 ᒦᑕᓂ ᒥᑭᓐᓂᖅᓴᐅᑉᐸ.   

b) ᐃᑯᒻᒪᖁᑎᑦ ᐅᕝᕙᓘᓐᓃᑦ ᑐᓴᐅᒪᖃᑦᑕᐅᑎᓂᕐᒧᑦ ᐃᓪᓗᐃᑦ ᐊᖏᖅᑕᐅᓯᒪᓂᐊᖅᑐᑦ 

ᓄᓇᓂᒃ ᓇᓗᓇᐃᖅᑕᐅᓯᒪᔪᓄᑦ.   

c) ᐊᑐᕆᐊᑦ ᓴᓂᕆᔭᖏᑦ, ᓇᓗᓇᐃᖅᑕᐅᓯᒪᒋᐊᖃᖅᑯᑦ ᐊᑐᕆᐊᑉ ᖃᓄᓂᒋᔭᖓᑎᒍᑦ 

ᓄᓇᐅᑉ ᑭᓪᓕᒋᔭᖓᓂᒃ, ᐊᑐᖅᑕᐅᒍᓐᓇᕐᓗᓂ, ᒪᓕᑦᑎᐊᖅᓯᒪᓗᑎᒃ ᐃᑯᒻᒪᖁᑎᓕᕆᔨᒃᑯᑦ 

ᑲᑐᔾᔨᓂᒃᑯᑦ ᐊᑐᕐᓂᕐᒧᑦ ᐊᖏᕈᑎᒥᓂᒃ.  

d) ᕼᐋᒻᓚᒃᑯᑦ ᐊᐳᑎᓂᒃ ᑲᑎᑦᑎᖃᑦᑕᕐᓂᐊᖅᑐᑦ ᓇᓗᓇᐃᖅᑕᐅᔪᓂᒃ ᐊᐱᓗᐊᖁᓇᒍᑦ ᐊᒻᒪᓗ 

ᐅᐱᕐᖔᒥᒃ ᐊᐅᑉᐸᓪᓕᐊᑎᓪᓗᒍ ᐊᖅᑯᑎᓕᐅᖅᑕᐅᒍᓐᓇᖅᑐᑦ ᑯᕕᕝᕕᓄᑦ ᐅᕝᕙᓘᓐᓃᑦ 

ᐃᒪᖃᕕᐅᔪᓄᑦ.   

e) ᕼᐋᒻᓚᒃᑯᑦ ᐊᐳᑎᒥᒃ ᑲᑎᑦᑎᖃᑦᑕᕆᐊᖃᓐᖏᑦᑐᑦ 30.5 ᒦᑕᓂ (100ᓂ ᐃᑎᒐᓕᓐᓂ) 

ᐃᒪᖃᕐᕕᐅᔪᓂ.   

f) ᕼᐋᒻᓚᒃᑯᑦ ᓴᐴᒻᒥᓯᒪᓂᐊᖅᐳᑦ ᐃᓗᕕᕐᓂ ᐊᒻᒪ ᐃᑦᑕᕐᓂᓴᖃᕐᕕᓐᓂ, 

ᐅᐊᑦᑎᐊᕈᓐᓂᓴᕐᓂᓘᓐᓃᑦ ᐱᒻᒪᕆᐅᑎᑕᐅᔪᓄᑦ ᐊᒻᒪᓗ ᐸᕝᕕᓵᖅᑕᐅᒋᐊᖃᓐᖏᑎᓪᓗᒋᑦ.  

ᐱᕙᓪᓕᐊᑎᑕᐅᔪᑦ ᖃᓂᒋᔭᐅᔪᓂᒃ ᐃᓂᐅᔪᓂᒃ ᑕᐃᒪᓐᓇᐃᑦᑐᓂᒃ ᒪᓕᒋᐊᖃᖅᑯᐃᑦ 

ᓄᓇᕗᒥ ᐃᑦᑕᕐᓂᓴᓕᕆᓂᕐᒧᑦ ᒪᓕᒐᖏᓐᓂᒃ 2001ᒥ ᓄᓇᕗᒥ ᐱᖁᔭᕐᔪᐊᖓᓂ 

(ᑲᓇᑕᒥ).   

g) ᕼᐋᒻᓚᒃᑯᑦ ᑲᔪᖏᖅᓴᐃᓂᐊᖅᑯᑦ ᐱᕙᓪᓕᐊᑎᑦᑎᓂᕐᒥᒃ ᐊᑦᑐᐃᓐᖏᓐᓂᖅᓴᐅᓂᐊᖅᑐᓄᑦ 

ᐊᕙᑎᒥᒃ.  

h) ᕼᐋᒻᓚᒃᑯᑦ ᐃᖅᑲᓇᐃᔭᖃᑎᖃᕐᓂᐊᖅᑯᑦ ᓄᓇᕗᒥ ᐸᕐᓇᐃᔨᒃᑯᓐᓄᑦ 

ᓇᓗᓇᐃᖅᓯᒍᓐᓇᖁᓪᓗᒋᑦ ᑖᓐᓇ ᓄᓇᓕᒻᒧᑦ ᐸᕐᓇᐅᑎᐅᔪᖅ ᐊᒻᒪᓗ ᓄᓇᕗᒥ ᓄᓇᐃᑦ 

ᐊᑐᖅᑕᐅᓂᖏᓐᓄᑦ ᐸᕐᓇᐅᑎᖓ ᐊᔾᔨᒌᐸᓗᒋᐊᕐᓗᒋᑦ.    

i) ᕼᐋᒻᓚᒃᑯᑦ ᐱᕕᔅᓴᖅᓯᐅᖃᑦᑕᕐᓂᐊᖅᑯᑦ ᐱᐅᓯᒋᐊᕈᓐᓇᖁᓗᒋᑦ ᐱᓱᕝᕕᐅᔪᑦ ᐊᒻᒪᓗ 

ᐊᓯᖏᓐᓂᓪᓗ ᐃᖏᕐᕋᕐᕕᐅᓲᓂᒃ, ᐊᑦᑕᕐᓇᖅᑐᒦᑎᑦᑎᑕᐃᓕᖁᓇᒍᑦ ᐊᒻᒪᓗ 

ᐊᑲᐅᓂᖅᓴᐅᖁᓪᓗᒋᓪᓗ ᐊᑐᓲᓄᑦ.  

4 ᓄᓇᐃᑦ ᐊᑐᖅᑕᐅᓂᖏᓐᓄᑦ ᓇᓗᓇᐃᖅᓱᖅᑐᐃᓂᕐᒧᑦ ᐊᑐᐊᒐᐃᑦ   

4.1 ᐃᓪᓗᒃᓴᓄᑦ ᓇᔪᒐᓂ 

 

ᑖᓐᓇ ᐃᓪᓗᔅᓴᓄᑦ ᓇᓗᓇᐃᖅᑐᖅᑕᐅᓯᒪᔪᖅ ᐊᑐᐃᓐᓇᖃᖅᑎᑦᑎᓯᒪᔪᖅ ᓄᓇᓂᒃ ᐃᓪᓗᔅᓴᑐᐃᓐᓇᕐᓄᑦ 

ᐱᕙᓪᓕᐊᕝᕕᐅᔪᔅᓴᓄᑦ, ᑭᓯᐊᓂ ᐱᒍᓐᓇᖅᑎᑦᑎᓯᒪᔪᖅ ᒥᑭᓐᓂᖅᓴᒃᑯᑦ ᒪᓕᒐᔅᓴᖃᖅᑐᓂᒃ ᐊᑐᕐᓂᔅᓴᓄᑦ 

ᑲᑎᒪᔨᓄᑦ ᐊᖏᖅᑕᐅᖅᑳᕆᐊᖃᖅᑐᓂ.  ᑲᑎᒪᔩᑦ ᐊᑐᐊᒐᖏᑦ ᐃᒪᐃᓕᖓᓇᓱᐊᕐᒪᑕ 

ᐋᖅᑭᐅᒪᑎᑦᑎᓗᑎᒃ ᐊᒥᓲᓂᖅᓴᓂ ᓄᓇᔅᓴᓂᒃ ᐃᓄᓐᓄᑦ ᓇᔪᒐᔅᓴᐅᓂᐊᖅᑐᓄᑦ ᐃᓪᓗᔅᓴᓄᑦ, 

ᐱᕙᓪᓕᐊᑎᑕᐅᓗᑎᒃ ᐊᑦᑕᕐᓇᖅᑐᒦᑎᑦᑎᑕᐃᓕᓂᕐᒧᑦ ᓇᔪᒐᔅᓴᐅᑦᑎᐊᕈᓐᓇᕐᓗᑎᒃ ᐃᓪᓗᒥᐅᖃᑎᒌᓂ, 

ᐊᒻᒪᓗ ᓴᐳᒻᒥᓯᓈᕐᓗᒋᑦ ᒪᑯᓂᖓ ᐊᑲᐅᓐᖏᓕᐅᖅᑎᑦᑎᓕᕈᓐᓇᖅᑐᓂᒃ ᐱᕙᓪᓕᐊᒍᑎᔅᓴᓄᑦ.  ᑲᑎᒪᔩᑦ 

ᐊᑐᐊᒐᖏᑦ ᐃᒪᐃᓕᖓᕗᑦ:   

 

a) ᐃᓄᓐᓄᑦ ᓇᔪᒐᔅᓴᓂᒃ ᓇᓗᓇᐃᖅᑐᖅᑕᐅᓯᒪᓂᖓ ᐊᑐᖅᑕᐅᓂᐊᖅᑯᖅ 

ᐃᓪᓗᔅᓴᑐᐃᓐᓇᕐᓄᑦ ᖃᓄᐃᑦᑐᑐᐃᓐᓇᕐᓄ ᐃᓪᓗᔅᓴᓄᑦ.  ᐊᓯᖏᑦ ᐃᓪᓗᔅᓴᐅᔪᓄᓪᓗ ᓱᕐᓗ 

ᒥᐊᓂᕆᔭᐅᒋᐊᖃᖅᑐᓄᑦ ᐊᖏᕐᕋᕆᔭᐅᔪᓄᑦ, ᐊᖏᕐᕋᒥᒃ ᐃᖅᑲᓇᐃᔮᖃᕐᓂᖅ, 

ᐅᕝᕙᓘᓐᓃᑦ ᑐᔪᕐᒥᕕᕋᓛᔅᓴᓄᑦ ᐱᕙᓪᓕᐊᑎᑕᐅᒍᓐᓇᕆᕗᑦ ᒪᓕᒐᔅᓴᖃᖅᑎᑕᐅᓗᑎᒃ.  

b) ᐃᓪᓗᔅᓴᓂ ᐱᕙᓪᓕᐊᑎᑦᑎᓂᖅ ᐊᕕᑦᑐᖅᓯᒪᓗᓂ ᐱᓕᕆᐊᖑᓂᐊᖅᑐᖅ 

ᓄᓇᔅᓴᖃᐃᓐᓇᑦᑎᐊᖁᓪᓗᒍ ᐱᖓᓱᓄᑦ ᐊᕐᕌᒍᓄᑦ ᖃᐅᔨᓴᖅᑕᐅᓯᒪᔪᓂ ᓄᓇᓂᒃ 

ᐅᕝᕙᓘᓐᓃᑦ 0.5 hectares ᐊᖏᓂᓕᓐᓂ ᖃᐅᔨᓴᖅᑕᐅᓯᒪᔪᓂ ᓄᓇᓂ, 

ᐊᑐᐃᓐᓇᐅᖁᓪᓗᒋᑦ ᖃᖓᑐᐃᓐᓇᖅ.   

 

 

4.2 ᑮᓇᐅᔭᓕᐅᕋᓱᐊᕐᓂᕐᒧᑦ / ᓄᓇᓕᒻᒥᐅᑦ ᐊᑐᕐᓂᖏᑦ 

 

ᑮᓇᐅᔭᓕᐅᕋᓱᐊᕐᓂᕐᒧᑦ / ᓄᓇᓕᒻᒥᐅᓄᑦ ᐊᑐᖅᑕᐅᓂᐊᖅᑐᑦ ᓇᓗᓇᐃᖅᑐᖅᑕᐅᓯᒪᔪᑦ 

ᐋᖅᑭᐅᒪᐃᓐᓇᖅᑐᖃᖁᓪᓗᒍ ᓄᓇᔅᓴᖃᐃᓐᓇᕐᓂᕐᒥᒃ ᑐᕌᖓᔪᓄᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᐊᒻᒪ 

ᓄᓇᓕᒻᒥᐅᓄᑦ ᐊᑐᖅᑐᔅᓴᓄᑦ, ᓄᓇᓕᐅᑉ ᐃᓗᐊᓂ ᐱᒻᒪᕆᐅᑎᑕᐅᓯᒪᔪᓂᒃ ᓄᓇᔅᓴᓂ ᓄᓇᓕᒻᒥᐅᑦ 

ᖃᓂᒋᔭᖃᖁᓪᓗᒋᑦ ᐊᔾᔨᒌᓐᖏᑦᑐᓂ ᐅᐸᒐᖃᕐᕕᐅᔪᓄᑦ ᐱᔨᑦᑎᕋᐅᑎᓂᓪᓗ.  ᑲᑎᒪᔩᑦ ᐊᑐᐊᒐᖏᑦ 

ᐃᒪᐃᓕᖓᕗᑦ:  

 

a) ᑮᓇᐅᔭᓕᐅᕋᓱᐊᕐᓂᕐᒧᑦ / ᓄᓇᓕᒻᒥᐅᓄᓪᓗ ᐊᑐᖅᑕᐅᓂᐊᖅᑐᑦ ᐅᑯᓄᖓ:  : 

i. ᑮᓇᐅᔭᓕᐅᕋᓱᐊᕐᓂᕐᒧᑦ ᐱᓇᓱᕝᕖᑦ ᓱᕐᓗ ᑐᔪᕐᒥᕕᓐᓂ, ᓂᕆᕕᓐᓂ, ᓂᐅᕕᕐᕕᓂ, 

ᓇᒻᒥᓂᕐᓂ ᐱᔨᑦᑎᕋᐅᑎᓂ ᐊᒻᒪᓗ ᐊᓪᓚᕝᕕᓂ;   

ii. ᐃᓄᓐᓄᑦ ᐅᐸᒐᖏᓐᓄᑦ ᓱᕐᓗ, ᓄᓇᓕᒻᒥ ᑲᑎᑦᑕᕐᕕᓂ, ᑐᔅᓯᐊᕐᕕᓂ, ᐋᓐᓂᐊᕕᓂ, 

ᐃᓕᓐᓂᐊᕐᕕᓂ, ᐊᒻᒪᓗ ᐊᓯᖏᑦ ᑎᒥᐅᔪᓂ ᐅᕝᕙᓘᓐᓃᑦ ᓄᓇᓕᒻᒥᐅᓄᑦ 

ᐊᑐᖅᑕᐅᓂᖓ; ᐊᒻᒪᓗ  

iii. ᒐᕙᒪᒃᑯᑦ ᐱᔨᑦᑎᕋᐅᑎᖏᑦ 

b) ᓄᓇᓕᒻᒥᐅᓄᑦ ᓇᑉᐸᖅᑕᐅᒍᒪᔪᓂ ᐊᒻᒪᓗ ᓄᓇᓕᐅᑉ ᕿᑎᖓᓃᓪᓗᓂ 

ᐊᑦᑕᕐᓇᖅᑐᒦᑎᑦᑎᑕᐃᓕᖁᓪᓗᒋᑦ ᐃᓄᐃᑦ ᐊᒻᒪᓗ ᒪᓂᒪᑦᑎᐊᕈᓐᓇᖁᓪᓗᒋᓪᓗ 

ᓄᓇᓕᒻᒥᐅᓄᑦ.  

c) ᑮᓇᐅᔭᓕᐅᕋᓱᐊᕐᕖᑦ ᐊᑐᕆᐊᓪᓗᐊᑕᕆᔭᐅᔫᑉ ᖃᓂᒋᔭᐅᖁᓪᓗᒋᑦ ᐃᓄᐃᑦ.  

d) ᐃᓪᓗᔅᓴᓄᑦ ᐊᑐᖅᑕᐅᓂᖏᑦ ᐱᒍᓐᓇᖅᑎᑕᐅᓂᐊᖅᑐᑦ ᖁᓕᖓᓃᓐᓂᐊᖅᑲᑦ 

ᐃᓪᓗᒋᔭᐅᓕᐊᓂᑦᑐᒥ ᑮᓇᐅᔭᓕᐅᕐᕕᐅᔪᒥᑦ ᐅᕝᕙᓘᓐᓃᑦ ᓄᓇᓕᒻᒥᐅᓂ 

ᐊᑐᖅᑕᐅᒍᓐᓇᖅᑐᖅ.  

e) ᑲᑎᒪᔩᑦ ᑲᔪᖏᖅᓴᐃᖃᑦᑕᕐᓂᐊᖅᑐᑦ ᐊᑐᖅᑕᐅᒃᑲᓐᓂᕐᓂᖏᓐᓄᑦ ᐅᕝᕙᓘᓐᓃᑦ 

ᐱᕙᓪᓕᐊᕝᕕᐅᒃᑲᓐᓂᕐᓗᑎᓪᓘᓐᓃᑦ ᐃᓂᒋᔭᐅᓕᐊᓂᑦᑐᑦ ᓴᓇᔭᐅᕝᕕᐅᓯᒪᓂᖓᓂ 

ᕼᐋᒻᓚᒥ.  

 

4.3 ᑭᓱᓕᐅᕐᕕᐅᓯᒪᓐᖏᑦᑐᑦ ᒪᑐᐃᖓᔪᑦ ᓄᓇᐃᑦ 

 

ᓄᓇᐃᑦ ᐱᕙᓪᓕᐊᕝᕕᐅᓯᒪᓂᐊᓐᖏᑦᑐᓂᒃ ᓇᓗᓇᐃᖅᑐᕐᓂᓖᑦ ᐃᒪᐃᓕᖓᑎᑕᐅᓇᓱᐊᕐᒪᑦ 

ᓴᐴᒻᒥᔭᐅᒍᒪᓪᓗᑎᒃ ᓯᔾᔭᐅᑉ ᐊᕙᑎᒋᔭᖏᑦ, ᒪᑐᐃᓐᓇᐃᓐᓇᖁᓪᓗᒋᑦ ᐊᑐᖅᑕᐅᒍᓐᓇᕐᓂᐊᕐᒪᑕ ᓱᕐᓗ 

ᐱᓐᖑᐊᕐᓂᕐᓄᑦ ᐅᕝᕙᓘᓐᓃᑦ ᐃᓕᖅᑯᓯᓕᕆᓂᕐᓄᑦ ᖃᓄᐃᓕᐅᕈᑎᐅᔪᓄᑦ.  ᑲᑎᒪᔩᑦ ᐊᑐᐊᒐᖏᑦ 

ᐃᒪᐃᓕᖓᕗᑦ:   

 

a) ᒪᑯᐊ ᐱᕙᓪᓕᐊᕝᕕᐅᓯᒪᓐᖏᑦᑐᑦ ᓄᓇᐃᑦ ᓇᓗᓇᐃᖅᑐᖅᑕᐅᓯᒪᔪᑦ ᐊᑐᖅᑕᐅᓂᐊᖅᑐᑦ 

ᐅᑯᓄᖓ ᓄᓇᓕᒻᒥ ᑲᔾᔮᕆᐊᖅᑐᕐᕕᓄᑦ, ᐱᓱᕝᕕᓄᑦ, ᕿᒥᔅᓯᐅᑎᓄᑦ ᐊᒻᒪᓗ ᐊᓯᖏᑦ 

ᑕᐃᒪᐃᑦᑐᕈᔪᓐᓂ ᖃᓄᐃᓕᐅᕈᑕᐅᖃᑦᑕᖅᑐᓂᒃ.  

b) ᓯᓚᒥ ᓱᕈᓯᕐᓄᑦ ᐱᓐᖑᐊᕐᕕᑦ ᐅᖓᓯᓐᓂᖃᕆᐊᖃᖅᑯᑦ 300ᒦᑕᓂ ᐱᓱᒍᓐᓇᕐᓗᑎᒃ 

ᐃᓪᓗᒥᐅᖃᑎᒌᓄᑦ ᓄᓇᓕᐅᑉ ᐃᓗᐊᓂ.   

c) ᓇᓗᓇᐃᔭᖅᑕᐅᓯᒪᓐᖏᑐᐊᖅᑲᑦ, ᑲᒥᓴᓇᐅᑉ ᓄᓇᓕᓕᒫᖏᑦ ᐃᓚᒋᔭᐅᔪᓄᑦ ᑖᔅᓱᒥᖓ 

100 ᐃᑕᒐᓄᑦ ᓄᓇᖓ (30.5ᒦᑕ) ᓯᔾᔭᒥ ᐆᑦᑑᕋᖅᑕᐅᓯᒪᑎᓪᓗᒍ ᖁᑦᑎᓐᓂᖅᐹᕆᔭᖓᓂᑦ 

ᐅᓕᓐᓂᐅᔪᒥᒃ ᓇᓗᓇᐃᖅᑐᖅᑕᐅᓯᒪᓂᐊᖅᑐᑦ ᐱᕙᓪᓕᐊᕝᕕᐅᒋᐊᖃᓐᖏᓐᓂᖏᓐᓄᑦ 

ᓄᓇᓂᒃ. 

d) ᐱᕙᓪᓕᐊᑎᑦᑎᒍᓐᓇᓐᖏᑦᑐᖅ 30ᒦᑕᓂᑦ ᑕᐃᑲᓐᖓᑦ ᖁᑦᑎᓐᓂᖅᐹᕆᔭᖏᑦ ᑕᓯᖅ, 

ᑰᓪᓘᓐᓃᑦ. ᑲᑎᒪᔩᑦ ᐃᓱᒪᓕᐅᕈᓐᓇᕐᒥᔪᑦ ᐃᒪᖃᕐᕕᐅᔪᒥᒃ ᓯᐅᖅᑭᖅᑕᐅᒍᓐᓇᕐᓗᑎᒃ 

ᐊᑐᕆᐊᖃᓕᖅᑎᓪᓗᒋᑦ ᓯᕗᓂᕐᒥ ᐱᕙᓪᓕᐊᒍᑎᔅᓴᐅᓛᖅᑐᓄᑦ ᐊᖏᖅᑕᐅᓯᒪᓚᐅᕐᓗᑎ 

ᐊᖏᖅᑎᐅᔪᓄᑦ.  

 

4.4 ᓴᓇᔪᓕᕆᓂᕐᒧᑦ 

 

ᓴᓇᔪᓕᕆᓂᕐᓄᑦ ᑐᕌᖓᔪᓂᒃ ᓇᓗᓇᐃᖅᑐᖅᓯᒪᔪᑦ ᐃᒪᐃᓕᐅᕈᑕᐅᓇᓱᐊᕐᒪᑦ 

ᓴᓂᕐᕙᐃᖅᓯᓯᒪᒍᒪᓪᓗᑎᒃ ᓄᓇᓂᒃ ᐱᕙᓪᓕᐊᔪᓕᕆᓂᕐᓄᑦ ᐊᑐᖅᑕᐅᔪᔅᓴᒫᓄᑦ ᐊᒻᒪᓗ 

ᐃᑲᔪᖅᑐᐃᓂᕐᒧᓪᓗ ᐃᖅᑲᓇᐃᔮᒃᓴᖃᖅᑎᑦᑎᓂᕐᒥᒃ. ᑖᓐᓇ ᓇᓗᓇᐃᖅᑐᖅᓯᒪᓂᓕᒃ 

ᐃᒪᐃᓕᐅᕈᑕᐅᓇᓱᐊᕐᒥᔪᖅ ᒥᑭᓪᓕᓯᒪᑎᑦᑎᓂᕐᒥᒃ ᐱᐅᓐᖏᑦᑐᒃᑯᑦ ᐊᑦᑐᐃᓂᐅᔪᓄᑦ ᐊᒻᒪᓗ 

ᑖᒃᑯᓇᓐᖔᖅᑐᓂᓪᓗ ᐊᑦᑕᕐᓇᖅᑑᔪᓂᑦ ᓴᓇᔪᓕᕆᓂᖅ ᐱᔾᔪᑎᒋᓪᓗᒍ ᓱᕐᓗ ᓂᐱᖃᓗᐊᕐᓂᖓ, 

ᐳᔪᕐᓘᑦ, ᑎᐱᖏᑦ, ᓄᓇᓯᐅᑎᕐᔪᐊᑦ ᐊᕙᒻᒧᒐᕐᓂᖏᑦ ᐊᒻᒪᓗ ᑐᖅᑯᐃᓯᒪᓂᖏᑦ ᐊᑦᑕᕐᓇᖅᑐᓂᒃ 

ᑭᓂᖅᑐᓂ.  ᑲᑎᒪᔩᑦ ᐊᑐᐊᒐᖏᑦ ᐃᒪᐃᓕᖓᕗᑦ:   

a) ᐅᑯᓄᖓ ᐊᑐᖅᑕᐅᒍᓐᓇᖅᑐᑦ ᓴᓇᔪᓕᕆᓂᕐᒧᑦ ᓇᓗᓇᐃᖅᑐᖅᑕᐅᓯᒪᔪᑦ ᐱᖃᓯᐅᑎᓗᒋᑦ 

ᐋᖅᑭᔅᓱᐃᕝᕕᑦ, ᐊᒥᓱᓕᐅᕐᕕᑦ, ᑐᖅᑯᓯᒪᔪᓕᕆᓂᕐᓗ. ᐊᖏᖅᑕᐅᓯᒪᒻᒥᔪᑦ ᐅᑯᐊ 

ᓄᓇᓯᐅᑎᒃᑯᕕᑦ, ᐃᑯᒪᓕᐅᕐᕕᔅᓴᑦ, ᐊᒻᒪᓗ ᐅᖅᓱᖃᐅᑎᖃᕐᕕᔅᓴᓪᓗ. 

b) ᑲᑎᒪᔩᑦ ᐃᖅᑲᓇᐃᔭᖃᑎᖃᕐᓂᐊᖅᐳᑦ ᓄᓇᓕᒻᒥ ᓇᒻᒥᓃᑦ ᐊᒻᒪᓗ ᒐᕙᒪᐅᔪᑦ 

ᐊᐅᓚᑦᑎᔨᖏᓐᓂ ᓇᓗᓇᐃᔭᐃᒍᓐᓇᖁᓪᓗᒋᑦ ᐅᑯᓂᖓ ᒪᓕᒐᑎᒍᑦ ᒪᓕᒎᓐᓃᖅᑐᓂᒃ 

ᓴᓇᒧᓕᕆᓂᕐᒧᑦ ᐊᑐᕐᓂᔅᓴᐅᔪᓄᑦ (ᓱᕐᓗ ᓄᓇᓯᐅᑎᒃᑯᕕᑦ, ᑐᖅᑯᖅᓯᕕᑦ, ᐊᓯᖏᓪᓗ) 

ᓄᓇᓕᐅᑉ ᐃᓗᐊᓂ ᑕᐃᑯᖓ ᓄᑖᒧᑦ ᓴᓇᔪᓕᕆᓂᕐᒧᑦ ᓇᓗᓇᐃᖅᑕᐅᓯᒪᕝᕕᔪᒧᑦ.  

4.5 ᐃᖏᕐᕋᔪᓕᕆᓂᕐᒧᑦ 

 

ᐃᖏᕐᕋᔪᓕᕆᓂᕐᓄᑦ ᓇᓗᓇᐃᖅᑐᖅᓯᒪᔪᑦ ᐃᒪᐃᓕᖓᓇᓱᐊᕐᒪᑦ ᐃᓕᑕᖅᓯᒍᓐᓇᕐᓂᕐᒥᒃ ᐊᖏᔪᓂᒃ 

ᐃᖏᕐᕋᔪᓕᕆᓂᕐᓄᑦ ᐱᖁᑎᒋᔭᐅᔪᓂ, ᓱᕐᓗ ᐃᔅᓴᕐᕕᑦ ᐊᒻᒪ ᒥᕝᕖᑦ/ᐅᑕᖅᑭᕕᑦ, ᐊᒻᒪᓗ 

ᓇᓗᓇᐃᖅᓯᓯᒪᑦᑎᐊᓗᑎᒃ ᐊᐅᓚᓂᖏᑦ ᐊᑦᑕᕐᓇᖅᑐᒦᑎᑦᑎᑕᐃᓕᓂᐊᕐᓂᖏᑦ ᐊᒻᒪᓗ 

ᐊᐅᓚᑕᐅᑦᑎᐊᕐᓂᖓ.  ᑲᑎᒪᔩᑦ ᐊᑐᐊᒐᖏᑦ ᐃᒪᐃᓕᖓᕗᑦ:  

 

a) ᐃᖏᕐᕋᔪᓕᕆᓂᕐᓄᑦ ᓇᓗᓇᐃᖅᑐᖅᓯᒪᔪᑦ ᐃᒪᐃᓕᐅᓇᓱᐊᕐᒪᑦ ᑐᕌᖓᓪᓗᑎᒃ 

ᐃᖏᕐᕋᔪᓕᕆᓃᓐᓇᕐᓄᑦ ᐱᖁᑎᓕᓐᓄᑦ ᐃᓚᒋᓪᓗᒋᑦ ᐃᔅᓴᕐᕕᓄᑦ ᐱᖁᑎᑦ 

ᒥᕝᕕᑦ/ᐅᑕᖅᑭᕕᑦ, ᖃᖓᑕᓲᑦ ᖃᐅᔨᓴᕐᕕᖏᑦ ᐊᐅᓚᑦᑎᕕᖏᓐᓂᓗ 

ᑐᓴᐅᒪᖃᑦᑕᐅᑎᓂᕐᓄᑦ ᖃᓄᐃᓕᐅᕈᓯᐅᔪᓂ.   

b) ᐱᕙᓪᓕᐊᑎᑕᐅᓂᐊᖅᑐᓕᒫᑦ ᓄᓇᓂᒃ ᐊᑦᑐᖅᑕᐅᓯᒪᔪᓄᑦ  ᕿᑭᖅᑕᕐᔪᐊᑉ 

ᒥᕝᕕᓕᕆᓂᕐᓄᑦ ᒪᓕᒐᖏᓐᓄᑦ ᒪᓕᒋᐊᖃᖅᑯᑦ ᑖᒃᑯᓂᖓ ᒪᓕᒐᓂ.  

ᐱᕙᓪᓕᐊᑎᑦᑎᓂᕐᒧᑦ ᑕᑕᑎᒐᔅᓴᑦ ᑐᓂᔭᐅᖃᑦᑕᕐᓂᐊᖅᑐᑦ ᓄᓇᕗᒥ ᒥᕝᕕᓕᕆᔨᖏᓐᓄᑦ 

ᕿᒥᕐᕈᔭᐅᓗᓂ ᐊᖏᖅᑕᐅᓗᓂᓗ ᐱᕙᓪᓕᐊᑎᑦᑎᔪᖃᕐᓂᐊᖅᑲᑦ ᒥᕝᕕᐅᑉ ᐊᐅᓚᑕᐅᓂᖓ 

ᐊᑭᒋᔭᖓᓂ.   

c) ᐱᕙᓪᓕᐊᑎᑕᐅᓂᐊᖅᑐᓕᒫᑦ 200ᒦᑕᐅᔪᓂᑦ ᒪᑯᓄᖓ ᖃᖓᑕᓲᓂ ᐊᐅᓚᑦᑎᕕᒋᔭᖏᑕ 

ᓇᐸᔪᖏᓐᓂᑦ (NDB) ᑐᓴᐅᒪᖃᑦᑕᐅᑎᓂᕐᓄᑦ ᐃᓂᒋᔭᐅᔪᓄᑦ, ᓇᓗᓇᐃᖅᓯᒪᑎᓪᓗᒍ 

ᐅᐃᒍᒥ 2ᒥ: ᓄᓇᐃᑦ ᐊᑐᖅᑕᐅᓂᖏᓐᓄᑦ  & ᓄᓇᐃᑦ ᐊᕕᑦᑐᖅᓯᒪᓂᖏᓐᓄᓪᓗ 

ᓄᓇᓐᖑᐊᑦ– ᓄᓇᓕᓕᒫᖅ ᑕᑯᔅᓴᐅᑎᑦᑎᔪᒥᒃ ᓄᓇᓐᖑᐊᑦ, 

ᐊᖏᖅᑕᐅᖅᑳᕆᐊᖃᑐᐃᓐᓇᖅᑐᖅ ᑲᓇᑕᒥ ᐃᖏᕐᕋᔪᓕᕆᔨᒃᑯᖏᓐᓄᑦ.   

4.6 ᓄᓇ 

 

ᑖᓐᓇ ᓄᓇ ᓇᓗᓇᐃᖅᑐᖅᑕᐅᓯᒪᓂᖓᑦ ᑐᕌᖓᔪᖅ ᑕᒪᐃᓐᓄᑦ ᖃᐅᔨᓴᖅᑕᐅᓯᒪᓐᖏᑦᑐᓂᒃ ᓄᓇᓂᒃ 

ᕼᐋᒻᓚᐅᑉ ᓄᓇᖏᓐᓂᒃ ᓇᓗᓇᐃᖅᑐᖅᑕᐅᓯᒪᓐᖏᑦᑐᑦ ᐊᓯᖏᓐᓄᑦ ᓄᓇᑦ ᐊᑐᖅᑕᐅᒍᓐᓇᕐᓂᖓᓄ.  

ᐃᓱᒪᒋᔭᐅᓯᒪᔪᖅ ᓴᐴᒻᒥᔭᐅᒍᒪᓯᒪᓂᖓᓂᒃ ᓄᓇ ᐱᐅᓂᖓ ᐊᒻᒪᓗ ᐃᓕᖅᑯᓯᕐᒧᑦ ᐊᑦᑐᐊᖓᔪᓂᒃ 

ᐱᔭᐅᒍᓐᓇᖅᑐᓂᓪᓗ ᓄᓇᒥᑦ - “ᓄᓇ” ᓇᓗᓇᐃᖅᑐᖅᑕᐅᓂᖓ ᐱᒍᓐᓇᖅᑎᑦᑎᓯᒪᔪᖅ 

ᐅᔭᕋᖅᓴᖅᓯᐅᕐᓂᕐᒧᑦ, ᓯᐅᕋᖅᑕᕐᓂᕐᒧᑦ/ᑐᐊᐸᑦᑕᕐᓂᕐᒧᓗ ᐊᒻᒪᓗ ᓄᓇᓕᒻᒥᐅᑦ 

ᐱᕙᓪᓕᐊᑎᒍᒪᔭᖏᓐᓂᒃ ᓱᕐᓗ ᐊᑦᑎᕕᔅᓴᓄᑦ, ᐃᔾᔪᐃᑦ ᓴᓘᒻᒪᖅᓴᖅᑕᐅᓂᖓᓄᒃ, ᐃᒪᖃᕐᕕᖃᕐᓂᖅ 

ᐊᒻᒪᓗ ᓴᓘᒻᒪᖅᓴᐃᕝᕕᒻᒥ ᐃᒪᕐᒧᑦ. ᑲᑎᒪᔩᑦ ᐊᑐᐊᒐᖏᑦ ᐃᒪᐃᓕᖓᕗᑦ:  

 

a) ᓄᓇᐃᑦ ᓇᓗᓇᐃᖅᑐᖅᑕᐅᔪᑦ ᐱᒍᓐᓇᖅᑎᑦᑎᓯᒪᔪᑦ ᐃᓕᖅᑯᓯᓕᕆᓂᕐᓄᑦ 

ᐳᓚᕋᖅᑐᓕᕆᓂᕐᒧᑦ ᐊᒻᒪᓗ ᐱᓐᖑᐊᖅᑐᓕᕆᓂᕐᒧᑦ ᐊᑐᕈᒪᔪᓄᑦ.  ᐊᖏᖅᑕᐅᒻᒥᔪᑦ ᐅᑯᐊ 

ᕿᒧᒃᓯᐅᑎᑦ, ᓯᐅᕋᖅᑕᕐᕕᒃ/ᑐᐊᐸᑦᑕᕐᕕᒃ, ᐅᔭᕋᔅᓴᖅᓯᐅᕐᓂᕐᒧᑦ ᐊᒻᒪᓗ ᓄᓇᓕᒻᒥᐅᑦ 

ᐱᕙᓪᓕᐊᑎᒍᒪᔭᖏᓐᓂᒃ.   

b) ᑲᑎᒪᔩᑦ ᓇᓗᓇᐃᖅᓯᓂᐊᖅᑯᑦ ᑖᓐᓇ ᐱᕙᓪᓕᐊᑎᑕᐅᔪᖅ ᐱᐅᓐᖏᑦᑐᒃᑯᑦ 

ᐊᑦᑐᐃᑦᑕᐃᓕᖁᓪᓗᒋᑦ ᐆᒪᔪᓂᒃ, ᐆᒪᔪᐃᑦ ᓇᔪᒐᖃᕐᕕᖏᓐᓂᑦ ᐊᒻᒪᓗ 

ᐆᒪᔪᖅᓯᐅᕐᕕᒋᔭᐅᔪᓂᒃ, ᐊᒻᒪᓗ ᒪᓕᑦᑕᐅᑦᑎᐊᕐᓗᑎᒃ ᑐᓐᖓᕕᒋᔭᐅᔪᓄᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ (IQ). 

 

4.7 ᑭᓈᓗᐃᑦ ᑯᕕᖅᑕᕐᕕᐅᑉ ᖃᓂᒋᔭᖏᓐᓃᑦᑐᑦ 

 

ᓱᕈᐃᑦ ᐱᔾᔪᑎᒋᓪᓗᒋᑦ ᓇᓗᓇᐃᔭᐃᓯᒪᔪᑦ 450ᓂ ᒦᑕᓂ ᐅᖓᓯᓐᓂᖃᕆᐊᖃᖅᑯᖅ 

ᓱᕈᖃᕐᕕᐅᒌᖅᑐᒥᒃ.  ᑖᒃᑯᐊ ᑲᑎᒪᔩᑦ ᐊᑐᐊᒐᖏᑦ ᐃᒪᐃᓕᖓᕗᑦ:   

 

a) ᕼᐋᒻᓚᒃᑯᑦ ᓄᖅᑲᖓᑎᑦᑎᒍᓐᓇᖅᑐᑦ ᐱᕙᓪᓕᐊᓂᕐᓂ ᐃᓪᓗᔅᓴᓄᑦ ᐊᒻᒪᓗ 

ᐊᑐᕐᓂᔅᓴᓂᓪᓗ ᓂᖀᑦ ᑐᖅᑯᖅᑕᐅᓂᖏᑦ ᐱᔾᔪᑎᒋᓪᓗᒋᑦ 450ᒦᑕᓂ 

ᐅᖓᓯᓐᓂᖃᕐᓗᑎᒃ ᐊᑦᑎᕕᐅᔪᓂᑦ, ᒪᓕᑦᑐᒍ ᖁᕝᕕᓕᕆᓂᕐᒧᑦ ᒪᓕᒐᖏᓐᓂᒃ 

ᐋᓐᓂᐊᖃᖅᑕᐃᓕᓂᕐᒧᑦ ᐱᖁᔭᖓᓂᑦ (ᓄᓇᕗᒥ). 

b) ᐊᑐᐊᒐᖅᑕᖃᕋᓗᐊᖅᑎᓪᓗᒍ (a)ᒥ ᖁᓛᓂ, ᑖᒃᑯᐊ ᕼᐋᒻᓚᒃᑯᑦ 

ᖃᐅᔨᓴᖅᑎᑦᑎᒍᓐᓇᖅᑐᑦ ᓇᓗᓇᐃᔭᖅᑕᐅᑦᑎᐊᕈᓐᓇᖁᓪᓗᒋᑦ 

ᐊᔾᔨᒌᓐᖏᓐᓂᕆᔭᐅᔪᓂᒃ ᑖᔅᓱᒧᖓ 450ᒦᑕᓂᒃ ᐅᖓᓯᓐᓂᕆᒋᐊᖃᖅᑕᖓᓂ 

ᐊᑦᑎᕕᒃ ᓄᓇᕗᑦ ᒐᕙᒪᒃᑯᑦ ᐊᕙᑎᒥᒃ ᐋᓐᓂᐊᖃᕐᓇᓐᖏᑦᑐᓕᕆᔨᖓ 

ᐱᕙᓪᓕᐊᑎᑦᑎᓂᕐᒥᒃ ᐋᖅᑭᒋᐊᖅᑕᐅᓯᒪᔪᒥᒃ ᐅᖓᓯᓐᓂᕆᔭᐅᒋᐊᖃᖅᑐᒧᑦ, 

ᓇᓗᓇᐃᖅᑐᖅᓯᒪᑎᓪᓗᒍ ᓄᓇᓐᖑᐊᓂ#.  ᑎᑎᖅᑲᕐᒥᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒥᑦ ᓇᓗᓇᐃᔭᖅᓯᒪᔪᒥᒃ ᑕᒪᑐᒥᖓ 

ᐊᔾᔨᒌᓐᖏᓐᓂᕆᔭᐅᓂᐊᖅᑐᒥᒃ ᑐᓂᔭᐅᓯᒪᒋᐊᓕᒃ ᑐᓂᓯᔪᖃᓚᐅᖅᑎᓐᓇᒍ 

ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎᒥᒃ 

4.8 ᐃᒪᖃᕐᕕᐅᑉ ᖃᓂᒋᔭᖏᓐᓃᑦᑐᑦ 

 

ᐃᒪᖃᕐᕕᓂ ᖄᖏᐅᑎᓯᒪᔪᑦ ᓇᓗᓇᐃᔭᐃᓯᒪᕗᑦ ᕼᐋᒻᓚᒃᑯᑦ ᐃᒥᖅᑖᕐᕕᒋᓲᖓᓂᑦ (ᑰᕈᓗᒃ) ᐊᒻᒪᓗ 

ᐊᑐᖅᑕᐅᔪᔅᓴᒫᓕᐅᖅᑕᐅᓪᓗᓂ ᓴᐴᒻᒥᓂᕐᒧᑦ  ᕼᐋᒻᓚᒃᑯᑦ ᐃᒥᖅᑕᕐᕕᖓᓂ.  ᑖᒃᑯᐊ ᐊᑐᐊᒐᐃᑦ 

ᑲᑎᒪᔨᓄᑦ ᐃᒪᐃᓕᖓᕗᑦ:   

 

a) ᐱᕙᓪᓕᐊᑎᑦᑎᒍᓐᓇᖅᑐᖃᓐᖏᓚᖅ ᐃᒪᖃᕐᕕᐅᔪᐃᑦ ᖃᓂᒋᔭᖏᓐᓂᒃ, ᑭᓯᐊᓂ 

ᓇᓗᓇᐃᖅᓯᒍᓐᓇᖅᑐᖃᖅᑲᑦ ᐱᐅᓐᖏᑦᑐᒃᑯᑦ ᐊᑦᑐᐃᓂᖃᔾᔮᓐᖏᓐᓂᖓᓄᑦ ᕼᐋᒻᓚᒃᑯᑦ 

ᐃᒥᖅᑕᕐᕕᐊᓂ.  

b) ᐊᑐᐊᒐᖅ 4.8 a) ᖁᓛᓂ, ᐊᖏᖅᑕᐅᓯᒪᓂᐊᖅᑐᑦ ᐃᒥᖅᑕᕐᕕᒻᒧᑦ ᐃᓕᓯᔪᖃᕆᐊᖃᖅᑲᑦ 

ᓱᓪᓗᓕᒻᒥᒃ, ᖃᐅᔨᓴᕐᕕᒻᒥ ᐊᑐᕆᐊᕐᒥᓪᓘᓐᓃᑦ.  

